
1. Mladi donose radost 
2. Dan osnovnih škola 
3. Izbori 2010 

4. Prva grupa pripravnika – 
volontera spremna za posao 

 
 
Ukoliko želite da se prijavite za 
primanje ovog biltena možete to  
učiniti tako što ćete poslati  e-mail na 
sljedeću adresu: 
fuad.sisic@opcina-tesanj.ba             
Molimo vas da ovaj elektronski bilten 
proslijedite svim zainteresiranim u 
našoj općini. 
Ukoliko želite da objavite neke od 
vaših novosti, iskoristite elektronski 
bilten općinskog načelnika, koji je brz, 
efikasan i besplatan način 
komuniciranja sa javnošću.  
Sa zadovoljstvom očekujem vaše 
komentare, sugestije i primjedbe. 
 
 
 

Molim da ne prinatate ovaj 
sadržaj. Za svaki nepotrebno 
odštampan papir mora se bez 
potrebe oboriti drvo koje raste! 
 
 
 
 

 
 
 

 

MLADI DONOSE RADOST 
 

Tešanj se ima s kime ponositi 
 

Tešanjski student, Mirano Jupić, prije nekoliko dana mi je 

poslao mail u kome je pisalo:  

“Danas sam zvanično postao, jedan od kandidata ( 100% 

sigurno, prosjek 10), CRVENE DIPLOME, MASARYK 

UNIVERZITETA U BRNU, ČEŠKA REPUBLIKA. Moje 

ime i prezime će biti upisano u knjigu najuspješnijih 

studenata ovog univerziteta, dobit ću nagradnu stipendiju, 

koja će mi uljepšati završetak studija, pozlaćena slova na 

diplomi i još mnogo toga. Ovaj veliki uspjeh posvećujem 

svojim roditeljima Babi i majci,  Ambasadi Češke republike 

u Bosni i Hercegovini, Općini Tešanj, svim prijateljima i 

poznanicima i naravno lijepoj mojoj BOSNI I 

HERCEGOVINI!!!” 

Protekle sedmice stiže mail od Mine Ferizbegović: „Dragi 

gradonačelniče, želim da vas se zahvalim na donaciji koju 

ste mi obezbjedili za moj odlazak u Istambul, jer za sva ova 

putovanja moja majka je davala 50%.U Istambulu sam 

postigla vrlo dobre rezultate, osvojila sam srebrenu medalju 

a sada se priprema za Svijetsku olipijadu iz Matematike koja 

će se održati u Kazahstanu i nadam da će mo se ja i Vi 

upoznati ovoga ljeta. Hvala vama i Seadu.“ 

Istovremeno, na II Festivalu rada srednjih stručnih i 

mješovitih škola održanom u Gračanici početkom maja, od 78 

škola iz cijele Bosne i Herecgovine, Mješovita srednja škola iz 

Tešnja je osvojila pet od ukupno 60 nagrada. Majstori se 

školuju u Tešnju: 

Keramičar, Turkeš Armin, 1. mjesto (mentor Alkaz Rasim) 

Plinski i iodoinstalater: Ramić Anel, 1. mjesto (mentor 

Muhamed Hasičić) 

Krojač, Esma Bobarić, 2. mjesto (mentor Redžo Kavazović) 

Stolar, Sedin Huskić, 2. mjesto (mentor Salih Šabanović) 

Električar, Jasmin Kadušić, 3. mjesto (mentor Mirsad Ramić) 

Srednja mješovita škola Tešanj na čelu sa direktorom Muharemom 

Saračević postaje prepoznatljiva po uspjesima, inovativnom 

pristupu i promjenama. 

Prije toga, u aprilu, Odred izviđača „Crni vrh“, Tešanj pobjeđuje na 

državnom izviđačko-ekološkom takmičenju „U susret proljeću“ 

organiziranom u Zenici. Ekipa „Medenko“ u sastavu: 

Sadžida Hafizović, Selma Dedukić, Erna Muminović, Atif 

Kotorić, Nermin Salkanović i Faris Kadušić pobjeđuju u 

konkurenciji 52 ekipe na sa starješinom Odreda Mujom Pobrić, a 

ekipu je pripremao Mehmed Salkanović. 

Baš mi je bilo neugodno što nisam mogao izuzetnim mladim 

ljudima podijeliti i neku novčanu motivaciju, makar i minimalno. 

Ovi uspjesi su rezultat istrajnog rada, posvećenosti poslu i učenju. 

Podrška koja stoji iza ovih uspjeha je neuporedivo manja od 

podrške koji imaju npr. fudbalski klubovi. Općina Tešanj će morati 

razmotriti redefiniranje budžetske podrške u odnosu na ono što 

zajednica dobiva kroz tu podršku, i okrenuti se više onima kojima 

za uspjeh treba tako malo. 
 

DAN OSNOVNIH ŠKOLA 
 

Prvi zajednički nastup 
 

Direktori osnovnih škola sa područja općine Tešanj, njih devet, 

već dugo vremena imaju svoj Aktiv direktora (u koga su 

uključeni i direktori srednjih škola) koga mnogi ne priznaju, ali 

oni ne posustaju. Direktori osnovnih škola, možda od svih 

direktorskih mjesta koje postoje u ovom društvu, najmanje se 

zna čiji su. Na nekoj formalnoj ravni oni bi trebali biti vladini 

ljudi, provoditi vladinu politiku u oblasti obrazovanja jer su to 

državne škole, upravljati resursima na optimalan način i imati 

stalno interakciju sa vladom, odnosno resornim ministarstvom. 

Mnogo toga ovisi od budžetske podrške, a opet ih imenuju 

školski odbori. Istina, uz saglasnost kantonalne vlade. Tu su 

roditelji, nastavnici, evropska iskustva koja bi trebalo uvoditi. 

Procesi tranzicije i reforme nisu nikada i nigdje bili lahki, kod 

nas su okolnosti dodatno nepovoljne zbog loše ustavne strukture, 

različitih nadležnosti, birokratskog nasljeđa. U takvoj situaciji 

samo intenzivna komunikacija, interakcija između škola, vlasti, 

roditelja i učenika može proces učiniti podnošljivim, a rezultate 

boljim. Svjedok sam da se direktori trude, možda nisu uvijek u 

pravu ali je komunikacija postoji samo ako je dvosjmerna. 

Općina Tešanj na nivou lokalne zajednice je dobila jedan sjajan 

događaj. Dvosatno predstavljanje osnovnih škola, dostignuća u 

području kulturno-umjetničkog stvaralaštva i mladi talenti su bili 

pravi ugođaj za posjetioce.  

IZBORI 2010 
 

Nije pitanje hoćete li pogriješiti, važno je smanjiti rizik 
 
Vjerovatnoća je naučna disciplina koja nastoji da kvantifikuje  

događaj koji se može, ali ne mora dogoditi.  Vjerovatnoća nekog 

događaja je definisana kao odnos broja povoljnih 

mogućnosti/ukupan broj mogućnosti, te poprima vrijednosti od 

NULA do JEDAN. Nula označava vjerovatnoću nemogućeg 

događaja a jedinica sigurnog događaja. Tako ako bacate novčić u 

vazduh i pogađate da li će pasti na „pismo“ ili „glavu“, imate 

vjerovatnoću da ćete pogoditi rezultat 50%.  

Pred građanima koji se nalaze na biračkim spiskovima su opći 

izbori. Ponuda je široka, kao i kod većine drugih roba na tržištu. Na 

građanima je da odaberu. Razlika je u uslovima plaćanja, cijenu će 

vidjeti nekoliko mjeseci kasnije, kao i to koliko su dobro ili loše 

prošli u toj kupovini. Za Predsjedništvo BiH se prijavilo 19 

stranaka, za Predstavnički dom Parlamentarne skupštine BiH – 36, 

za Zastupnički dom Parlamenta FBiH – 38, te za Skupštinu ZeDo 

kantona – 38.  

Sagledavajući prethodno, jedan događaj je izvjestan, izvjesno je da 

ćemo dobiti novu strukturu vlasti. Neovisno o tome koliko će ljudi 

izaći da glasaju, i neovisno o tome za koga će glasati, nova struktura 

će biti uspostavljena. Pitanje za svakog ponaosob jeste hoće li dati 

svoj doprinos, i na koji način će donijeti odluku. To je neizvjestan 

događaj i ovisi o pojedinačnim odlukama. Prva odluka o tome da li 

glasati je presudna. Onaj ko ne želi glasati, ko ne želi sudjelovati u 

izbornom procesu, ko ne želi dati doprinos veže sebe za događaj čija 

je vrijednost NULA. 

Drugo je pitanje kakav će ljudi izbor napraviti. Što je veći izbor, 

veća je vjerovatnoća da se može napraviti pogreška. Ali valja 

priznati da veći izbor donosi više mogućnosti, više prilika da se 

pronađe najbolji, ili najmanje loš, kako već ko misli o tome. Šta 

građani mogu uzeti u obzir kako bi smanjili rizik pogrešne odluke 

kada su često izloženi pristrasnom medijskom bombardovanju, 

stranačkim kampanjama, stalnoj borbi za radno mjesto, upisu djece 

na fakultete i slične frustracije, globalnoj ekonomskoj krizi i krizi 

morala uopće? Mogu mnogo toga, ali prva selekcija treba biti na 

one kojima je na prvom mjestu Bosna i Hercegovina. Imati državu u 

današnjem svijetu je od posebne važnosti. Stoga treba izaći na 

izbore i glasati u prvom redu zbog države Bosne i Hercegovine, a 

dalje koje god kriterije eliminacije uzeli u obzir, nećete drastično 

pogriješiti. Na kraju, stranke ne čine ljude nego ljudi čine stranke. 

Programska opredjeljenja su važna, obećanja ne toliko, ali 

posvećenost poslu, znanja i vrline su vrijednosti. Pogledajte one koji 

budu kandidati, i pokušajte ih prepoznati po tome šta i kako sada 

rade, bilo da su u vlasti ili izvan nje, možete računati s tim da će se, 

u prosjeku,  još malo pokvariti, i to je to. Ako ne ispane dobro, pa 

ne treba niko puno da brine jer je to rezultat demokratije. Doći će 

nova prilika, za četiri godine! 

PRVA GRUPA PRIPRAVNIKA – VOLONTERA 

SPREMNA ZA POSAO  
 

Stečeno prvo radno iskustvo 
 

Dana 01. juna 2009. godine je nekoliko mladih diplomiranih 

pravnika dobilo priliku da ispuni zakonom predviđenu obavezu 

pripravničkog staža. Općina Tešanj je u nepovoljnim 

okolnostima osigurala minimum resursa potrebnih za rad 

pripravnika. Istina, pripravnici su radili bez naknade, ali su i 

pored toga iskazali veoma visok stepen angažovanosti, želje i 

htijenja da nauče prve praktične izvedbe stečenih znanja. S 

obzirom na procedure prijema državnih službenika, a i 

raspoloživa sredstva u budžetu, Općina Tešanj ne može ponuditi 

ovim mladim ljudima posao. A prema onome što su pokazali 

posljednjih godinu dana, imaju našu otvorenu i iskrenu 

preporuku. Od 01. jula 2010. godine sa završenim pripravničkim 

stažom u općinskoj administraciji su: 

 Nihada Ćosanović, tel: 032/663-206 

 Amna Mandžukić, tel: 032/651-418 

 Irnela Ĉolić, tel: 061/586-594 

 Lejla Hundur, tel: 032/655-880 

 Armina Mujezinović, tel: 032/655-827 

Općinska administracija je imala stvarnu pomoć i zahvalna je za 

dopinos koji su tokom posljednje godine mlade diplomirane 

pravnice doprinijele u našem radu. 

Na Birou za zapošljavanje u Tešnju se trenutno nalazi 13 

diplomiranih pravnika koji čekaju na pripravnički rad, kao i 17 

diplomiranih ekonomista. Općina Tešanj će nastaviti sa praksom 

pružanja prilike da mogu ispuniti obavezu pripravničkog rada, 

prventsveno svega diplomiranih pravnika. Kriteriji koje ćemo 

koristiti je vrijeme prijave na Biro za zapošljavanje, tako da će 

prednost imati oni koji duže čekaju jer je to fer pristup. Izuzeci 

će biti za članove šehidskih porodica i porodica poginulih 

boraca, kao i djecu RVI-a, koji će imati prednost. 

 

ĈESTITKE 
 

 

 

 

 
 

 

 

tešanj 

je meni 

jedna vrlovrlo mala scena 

mes cijele jedne bosne 

haiku grad levhali veduta 

brand za neki veći i ljepši svijet 

i za bolju i duševniju mekšu 

okolicu… 

Tahir Mujičić 

 

 

 

 

Općinski načelnik 

Fuad Šišić 

 


